
Pou Piblikasyon Imedya: 6/12/2024 GOUVENE KATHY HOCHUL

GOUVENE HOCHUL SIYEN NOUVO LWA POU SIPOTE TRAVAYE K AP
KONFWONTE PWOBLEM SANTE MANTAL Kl GEN RAPO AK TRAVAY

Lwa S.6635/A.5745 pemet Nouyoké yo mande dedomajman travaye pou estres
ekstraodine ki gen rapo ak travay

Gouveneé Hochul te envesti 1 milya dola pou transfome sistem swen sante mantal
nan Nouyok

Gouvene Kathy Hochul te siyen nouvo lwa pou sipote travaye k ap konfwonte kriz sante
mantal ki gen rapo ak travay. Lwa sa a pral pemet tout travayé mande dedomajman pou
kalite espesifik blesi mantal ki baze sou estres ekstraodine ki gen rapo ak travay. Lé w
siyen lwa sa a, Gouvené Hochul kontinye angajman li pran pou rezoud kriz sante
mantal nan Nouyok, tankou envesti 1 milya dola pou transfome sistém swen an.

"Nouyoke yo travay di — epi sa yo ki te fé eksperyans imajinab pandan y ap travay la
merite pou yo trete yo san patipri,” Gouvené Hochul te deklare. "Kriz sante mantal
peyi nou an te konnen depi pandemi COVID-19 la pa gen parey, e nou bezwen fé tout
sa nou kapab pou ede sa yo ki nan bezwen. Mwen p ap janm sispann goumen pou
travaye Nouyok yo."

Atrave yon ako ak Lwa a, Lwa S.6635/A.5745 pral peémét tout travayé fé demann pou
dedomajman travaye yo pou kalite espesifik blesi mantal ki baze sou estres ekstraddiné
ki gen rapo ak travay. Sa a elaji kouveti pou tout travayé nan Eta Nouyok; anvan, se
selman kék premye entévenan ki te elijib pou avantaj sa yo.

Prezidan AFL-CIO Eta Nouyok, Mario Cilento, te deklare, "Nou bat bravo pou
Gouvene Hochul paske li pran mezi enpotan pou ede travaye ki soufri maladi mantal
akoz travay yo. Lwa sa a elimine gwo obstak travaye yo ap konfwonte Ié yo gen akse ak
swen epi avantaj pou demann sante mantal nan espas travay yo. Remesiman a Senate
Ramos epi Manm Asanble Reyes paske yo rekonet nesesite egalite pou maladi/blesi
mantal e fizik nan espas travay yo."

Senaté Eta Jessica Ramos te deklare, "Se pa tout blesi ki fizik, men tout travayeé yo ta
dwe jwenn sipo pou blesi yo sibi nan travay la. Mwen rekonesan anpil pou sipo



Gouvéneé a pou lwa sa a. Ansanm, n ap toujou mete an aplikasyon chanjman an e
reyalize envestisman ki nesesé yo pou pran swen sante mantal Nouyoke yo."

Manm Asanble Karines Reyes te deklare, "Mwen remésye Gouvene Hochul paske yo
siyen lwa enpotan mwen an jodi a. Pandan two lontan, travayé Nouyok yo te we
Komisyon Dedomajman Travaye a refize aksé fondamantal pou egzamine demann
dedomajman yo a sou pwoblém mantal ki gen rapo ak travay. Demann sou pwoblém
estres pou sante mantal ak Iot fom blesi mantal, ki ap vin pi komen nan espas travay ak
nan sekte aktivite yo, merite etidye anpil e pran an konsiderasyon potansyel pou bay
avantaj pou moun andikape. Li lé pou eta nou an rekonet ke pwodiktivite egzije sekirite
nan lespri a, egal ak sa ki nan ko a. Nouvo Iwa sa a pral asire ke sistém sekirite sosyal
eta nou an reponn a defi ke anplwaye yo konfwonte nan ekonomi 21yem syek la. Mwen
remesye reprezantan sendika yo ak |0t pati yo pou ane travay ke yo konsakre pou
elabore pwojé lwa sa a."

Lwa sa a bati sou angajman Gouvéné a pou ranfose sistem swen sante mantal eta a
epi amelyore akse pou tout Nouyoke yo. Bidje Gouvéne a ki adopte pou ane fiskal 2025
lan gen ladan 20 milyon dola pou kontinye elaji satelit klinik sante mantal nan lekol, 19
milyon dola pou bay jén yo swen enpotan ki pa nan anviwonman lekol yo, 33 milyon
dola pou kreye sipo pou moun k ap viv avek yon maladi mantal ki enplike nan sistem
jistis kriminel la, ak 55 milyon dola pou ajoute 200 kabann pasyan ki entene nan sant
sikyatrik eta ap jere yo.

